
SEMINARISTI ESPERTI FL-UMANITA

Ma tridx wisq gherf biex tintebah li ahna I-bnedmin ghandna natural imfaqgam! Fis-sens li
kulhadd jaf li minn qaddisu l-bniedem spiss huwa ttentat li jimxi bil-principju ta’ “ghajn
b’ghajn u sinna b’sinna”. Ma trid taghmel ebda sforz biex min jaghtik dagqga ta’ harta fuq
haddek, int ixxarrablu ohra, jew lil min jaghmilllek id-deni, tpattihielu b’deni iehor.
Sfortunatament din hija 1-ghagna naturali taghna I-bnedmin. Propju ghal din ir-raguni hafna
proposti tal-Vangelu jikkuntrastaw gatigh mal-hajja ordinarja taghna — mhux facli tahfer,
thobb lill-ghadu tieghek, u 1-bgija.

Wiehed mill-passaggi iebsin li nsibu fil-Vangelu hu meta Gesu jghidilna biex lill-bniedem
hazin ma niqfulux; “anzi, jekk xi hadd jaghtik daqqa ta’ harta fuq haddek tal-lemin, dawwarlu
l-iehor ukoll; u lil min ikun irid itellghek il-qorti u jehodlok il-libsa, hallilu wkoll il-mantar”.
Jien nifhem li hawnhekk Gesu gieghed jishaq fuq il-htiega li ahna nahdmu biex nikkoregu 1-
umanita dghajfa taghna. L-esperjenza tghallimna li meta nhallu l-istint naturali jmexxina,
spiss nidhlu gol-hajt u naghmlu l-hsara madwarna u lilna nfusna. Ahna ghandna hafna
impulsi negattivi — rabja, vendetta, ghira, kilba, u ohrajn — li ma nistghux inhalluhom jahdmu
fina minghajr ebda riedni, ghax jghaxxquhielna u jnezzghuna mid-dinjita umana taghna.
Ghalhekk, bil-kelma tieghu Gesl jghinna nirriformaw il-karattru taghna biex inkunu aktar
umani.

Jekk dan japplika ghal kull persuna, bir-ragun jghodd ghalina s-sacerdoti li gabel ma ahna
“ministri ta’ Alla”, ahna bnedmin. L-umanita taghna hija kanal importanti biex il-grazzja u I-
Bxara t-tajba jaslu ghand il-bnedmin, u ghalhekk ma nistghux nippermettu li jkollna “umanita
mfaggma”. X’jiswa jekk sacerdot ikollu kelma sabiha biex jipprietka 1-Vangelu, imbaghad
ikun umanament fqir (goff, jirrabja u jahtaf in-nies, insensittiv, gelliedi, u 1-bgija)? Sacerdot
li jkollu dawn id-defi¢jenzi umani jirrendi s-sacerdozju tieghu flat! Hafna darbi 1-azzjoni
pastorali taghna s-sacerdoti titlob li flok ma nipprietkaw jew niktbu, ahna nuru atteggjamenti
umani. L-umanita taghna hija strument tajjeb ghall-evangelizzazzjoni.

Huwa ghalhekk li fil-programm tal-formazzjoni li jipproponi s-Seminarju taghna tinghata
importanza lid-dimensjoni umana tas-seminaristi. Il-formazzjni akkademika, spiritwali u
pastorali huma mehtiega; imma l-pedament ta’ kollox hija l-umanita. Uhud mill-aspetti
umani importanti 1i ma ghandhomx ikunu ttraskurati huma l-virtujiet umani, 1-affettivita, il-
liberta u 1-hila relazzjonali. Jekk din il-formazjoni umana tfellag, hemm riskju li anki -
aspetti formattivi 1-ohra (intellettwali, spiritwali u pastorali) ikunu zopop. Ghodod importanti
fil-formazzjoni umana huma x-xjenzi umani (bhalma hiija 1-psikologija); imma l-aqwa haga
li tista’ thalli impatt fit-tiswir tal-karattru u I-personalita tas-seminarista hija I-laggha
personali u intima ma’ Gesu Kristu — Alla li sar bniedem biex juri lill-bniedem min hu l-veru
bniedem.



Agent importanti fil-formazzjoni umana tas-seminaristi hija 1-familja. Filwaqt li dawk
responsabbli mill-formazzjoni fis-Seminarju jakkumpanjaw lil dawn il-guvintur, il-familja
(specjalment il-genituri) tkompli tghin fit-tiswir tal-umanita ta’ dawn is-sacerdoti futuri. Is-
sehem li taghti 1-familja, forga tal-karattru, huwa indispensabbli, u ta’ dan jien inhossni grat
hafna u nawgura li jkun hemm aktar kollaborazzjoni bejn id-direzzjoni tas-Seminarju u I-
familji tas-seminaristi biex is-servizz taghna f’dan il-qasam ikun mill-ahjar.

Ahna s-sacerdoti ma nistghux nittolleraw li jkollna umanita medjokri. Kif kien jghid il-Papa
San Gwanni Pawlu II, is-sacerdot gabel ma huwa “bniedem ta’ Alla” ghandu jkun
“umanament integru”; aktar minn sacerdoti ghorrief, elokwenti u aggornati, is-soc¢jeta tixtieq
sacerdoti esperti fl-umanita. Huwa biss jekk ahna s-sacerdoti jkollna din il-milja ta’ umanita
li nistghu nqanqglu 1-kurzita fl-ohrajn li jistagsu x’inhu s-sigriet ta’ hajja sabiha u bis-sens.



